
REPUBLIKA E SHQIPËRISË 

 KOMISIONI I PROKURIMIT PUBLIK 

                                                                                                     

Nr. 1888/9 prot.                                                                                            Datë 02.09.2026 

       

V E N D I M 

Nr. 1106/2026 

 

Komisioni i Prokurimit Publik, i përbërë nga: 

 

Ismail Shehu   Kryetar 

Gjergj Mersini      Nënkryetar 

Donika Daci  Anëtare 

Edvin Simo   Anëtar 

Nertil Kanina   Anëtar 

 

Në mbledhjen e datës 02.09.2026 shqyrtoi ankesën me: 

 

Objekt: Shfuqizimi i vendimit tё Komisionit të Vlerësimit të 

Ofertave për kualifikimin e ofertës të paraqitur nga 

BOE “BRITANIA Sh.p.k”, & “VARAKU-E Sh.p.k” 

& “COLOMBO Sh.p.k”, në procedurën e prokurimit 

“Procedurë e hapur”, me Nr. REF-80181-03-26 -

2026, me objekt “Ndërtim Rrugët Blloku 1 Fushë 

Kamëz (Nga Rruga Kosova-Bulevardi “Nënë 

Tereza”)”, me fond limit 263,188,508 (dyqind e 

gjashtëdhjetë e tre milion e njëqind e tetëdhjetë e tetë 

mijë e pesëqind e tetë) Lekë pa TVSH, zhvilluar në 

datën 22.05.2026 nga autoriteti kontraktor, Bashkia 

Kamëz. 

 

Ankimues: OE “LIQENI VII” Sh.p.k. me NUIS K01730502Ë, me 

adresë: Durrës, Rruga "Dituria", Zona Kadastrale 

nr.8516, Nr.pasurie 10/268, Lagjja 14, Kodi Postar 

2007, Shkozet. 

 

Autoriteti Kontraktor: Bashkia Kamëz, me adresë: Bulevardi “Nënë Tereza” 

nr.492 Kamëz  Tiranë. 

     

Subjekte të Interesuar: BOE “BRITANIA Sh.p.k”, (përfaqësues) me NUIS 

L02228018C, me adresë: Kamez Tirane Kamez, 

Bulevardi “Nënë Tereza”, objekti me numër pasurie 

9/13/2, përballë Hotel Britania, Kamëz. Rruga 

Nacionale Tiranë - Fushë Kruje, Kompleksi "Britania" 

kati 2, Kukes & “VARAKU-E Sh.p.k” & 

“COLOMBO Sh.p.k”, 

 

Baza Ligjore: Ligji nr. 162/2020 “Për Prokurimin Publik”, Vendimi 

i Këshillit të Ministrave nr. 285, datë 19.05.2021 “Për 

miratimin e rregullave të prokurimit publik”, e 

ndryshuar, Vendimi i Komisionit të Prokurimit Publik 

Nr. 766, datë 13.10.2021 “Për miratimin e rregullave 

për organizimin dhe funksionimin e Komisionit të 

Prokurimit Publik”. 

 

Komisioni i Prokurimit Publik, pasi dëgjoi relatorin e çështjes, shqyrtoi parashtrimet me 

shkrim e pretendimet e ankimuesit, dhe pasi diskutoi çështjen në tërësi, 

 

V ë r e n: 

I 

 

Vlerësimi paraprak 

I.1. Vlera limit e përllogaritur për procedurën e prokurimit objekt-ankimi është mbi kufirin e 

ulët monetar, ndaj shqyrtimi dhe vendimmarrja do të bëhet nga të gjithë anëtarë, në përputhje 

me pikën 1, të nenit 30 të ligjit nr. 162/2020 “Për prokurimin publik” i ndryshuar dhe Rregullat 

e Prokurimit Publik, i ndryshuar. 

 

I.2. Operatori ekonomik ka prima facie interes në këtë procedurë prokurimi dhe për këtë arsye 

legjitimohet për të paraqitur ankesë në lidhje me të. 

 

I.3. Operatori ekonomik ankimues ka paraqitur ankesë pranë autoritetit kontraktor dhe 

njëherazi pranë Komisionit të Prokurimit Publik, në përputhje me kërkesat e përcaktuara në 

ligjin nr. 162/2020 “Për prokurimin publik”, i ndryshuar. 

 

1.4. Operatori ekonomik ankimues ka respektuar afatet ligjore të paraqitjes së ankesës pranë 

autoritetit kontraktor dhe Komisionit të Prokurimit Publik. 

 

II 

Rrethanat e çështjes 

II.1. Në datën 27.03.2026, në Sistemin e Prokurimeve Elektronike, është publikuar procedura e 

prokurimit “Procedurë e hapur”, me Nr. REF-80181-03-26 -2026, me objekt “Ndërtim Rrugët 

Blloku 1 Fushë Kamëz (Nga Rruga Kosova-Bulevardi “Nënë Tereza”)”, me fond limit 

263,188,508 (dyqind e gjashtëdhjetë e tre milion e njëqind e tetëdhjetë e tetë mijë e pesëqind e 

tetë) Lekë pa TVSH, zhvilluar në datën 22.05.2026 nga autoriteti kontraktor, Bashkia Kamëz. 

 



 

 

 

 

 3  

 

 

II.2. Në datën 22.05.2026, autoriteti kontraktor zhvilloi procedurën e prokurimit objekt - 

ankimi. 

 

II.3. Në datën 03.06.2026, autoriteti kontraktor ka njoftuar operatorët ekonomikë pjesëmarrës 

me anë të sistemit të prokurimeve elektronike (S.P.E.), mbi rezultatet e vlerësimit të Komisionit 

të Vlerësimit të Ofertave, të cilët kanë paraqitur ofertat ekonomike (pa TVSH), përkatësisht: 

1. BOE BRITANIA VARAKU E C O L O M B O  142.102.365,00 I Kualifikuar 

2. LIQENI VII 146.999.999,38 I Kualifikuar 

3. L.T.E CONSTRUCTION 149.961.962,24 I Kualifikuar 

4. BOE 2 N AVDULI 155.000.000,00 I Kualifikuar 

5. ALMO KONSTRUKSION 155.190.898,00 I Kualifikuar 

6. BOE B93 II ELMAZAJ KONSTRUKSION GRAMA 159.932.548,65 I Kualifikuar 

7. Shendelli 160.905.285,00 I Kualifikuar 

8. NDREGJONI 162.291.253,00 I Kualifikuar 

9. BOE EM-EA CONSTRUCTION AGRI  

CONSTRUCTION PRO GREEN 165.869.865,00 I Kualifikuar 

10. BOE AL-BASALT SHPK BAMI HOLDING 166.440.243,38 I Kualifikuar 

11. BOE KLAJGER KONSTRUKSION VELLEZERIT HYSA 168.723.718,05 I Kualifikuar 

12. BOE KORABI 2007 KRONOS KONSTRUKSION 169.867.966,17 I Kualifikuar 

13. BOE BE - IS SH.P.K 2 T 171.751.125,00 I Kualifikuar 

14. BOE PE - VLA - KU XHAST SHPK 173.628.845,85 I Kualifikuar 

15. COMPANY RIVIERA 2008 180.017.257,00 I Kualifikuar 

 

II.4. Në datën 09.06.2026, autoriteti kontraktor ka publikuar në SPE “Formular Njoftim –

Fituesi Paraprak”, për procedurën e prokurimit dhe publikuar në Buletinin e Njoftimeve 

Publike nr. 39, datë 15.06.2026, ku është shpallur fitues BOE BRITANIA shpk & VARAKU E 

shpk & C O L O M B O shpk. 

 

II.5. Në datën 15.06.2026 pranë Komisionit të Prokurimit Publik, është administruar ankesa me 

nr. 1888/2026 protokolli, me datë 15.06.2026 dhe me numër ankimi elektronik A/2026/6809 e 

operatorit ekonomik ankimues “LIQENI VII” shpk, ku u konstatua, se objekti i saj lidhet me 

kundërshtimin e vendimit të Komisionit të Vlerësimit të Ofertave, mbi kualifikimin e ofertës të 

paraqitur nga BOE BRITANIA shpk & VARAKU E shpk & C O L O M B O shpk, në 

procedurën e mësipërme të prokurimit. 

 

Konkretisht në formular ankese ngrihen pretendimet si vijon: 

[......1.-MBI MOSPËRMBUSHJEN E KRITERIT 2.3.1 PËRVOJA E SUKSESSHME NË 

REALIZIMIN E PUNËVE TË NGJASHME NGA BRITANIA ShPK, si dhe të subjektit 

mbështetës; 

2-MBI MOSPËRMBUSHJEN E KRITERIT 2.3.1 NGA OPERATORI EKONOMIK VARAKU-E 

ShPK; 

3-MBI MOSPËRMBUSHJEN E KRITERIT 2.3.9 PËR MJETET DHE PAJISJET TEKNIKE 

Përveç mospërmbushjes së kriterit të punëve të ngjashme, Bashkimi i Operatorëve Ekonomikë 

BRITANIA ShPK, VARAKU-E ShPK dhe COLOMBO ShPK nuk plotëson as kërkesën e 

përcaktuar në pikën 2.3.9 të Kritereve të Veçanta të Kualifikimit, lidhur me disponimin e 

mjeteve dhe pajisjeve teknike të nevojshme për ekzekutimin e kontratës. 

4-MBI MOSPËRMBUSHJEN E KRITEREVE 2.3.7 DHE 2.3.8 PËR STAFIN DHE 

PUNONJËSIT E KUALIFIKUAR Në kundërshtim me nenin 77, pika 4 të Ligjit nr. 162/2020 

Për Prokurimin Publik , nenin 39, pika 6, gërma ç të VKM nr. 285/2021 Për Miratimin e 

Rregullave të Prokurimit Publik , nenin 88, pika 3 të po kësaj VKM-je, si dhe pikën 2.3.7 të 

Dokumenteve Standarde të Tenderit, operatori ekonomik BRITANIA ShPK ka marrë përsipër të 

realizojë zëra pune për të cilët nuk provon disponimin e stafit të kërkuar; 

5-MBI PAVLEFSHMËRINË E GRAFIKUT TË PUNIMEVE TË PARAQITUR Një tjetër 

mangësi thelbësore lidhet me grafikun e punimeve të paraqitur nga Bashkimi i Operatorëve 

Ekonomikë; 

6-MBI MOSPËRMBUSHJEN E KRITERIT 2.3.11 PËR LICENCËN QKB ME KODIN III.2.B; 

operatori ekonomik COLOMBO ShPK nuk plotëson kriterin 2.3.11 të DST-së për licencimin 

nga QKB me Kodin III.2.B Grumbullim dhe transport i mbetjeve të ngurta , licencë e kërkuar 

në përputhje me zërat e preventivit dhe pjesën e punimeve të marrë përsipër në kuadër të BOE-

së; 

Për këto arsye: Kërkojmë pranimin e ankesës, rivlerësimin e ofertës së paraqitur nga Bashkimi 

Operatorëve Ekonomikë BRITANIA Sh.p.k, VARAKU-E Sh.p.k dhe COLOMBO Sh.p.k, 

konstatimin e mospërmbushjes së kritereve të kualifikimit nga ky bashkim operatorësh, 

skualifikimin e tij nga procedura e prokurimit, si dhe vijimin e procedurës me kualifikimin e 

operatorit ekonomik LIQENI VII Sh.p.k, si operatori i radhës i renditur me ofertë të 

vlefshme.......] 

 

II.6. Bazuar në nenin 112, pika 3, të ligjit 162/2020 “Për prokurimin Publik” Komisioni i 

Prokurimit Publik ka publikuar në bazën e të dhënave të tij, të dhëna për: a) ankimuesin, 

adresën dhe NUIS-in; b) të dhëna të plota për procedurën e prokurimit (objekt, numër 

reference, fond limit, datën e zhvillimit të procedurës), si dhe formularin për publikim Nr. 

1888/1 prot., datë 16.06.2026, ku do të publikohen kriteret e vecanta të kualifikimit, kriterin e 

vlerësimit dhe objektin e pretendimeve që  OE “LIQENI VII” shpk, i cili pretendon se nuk 

përmbushen nga BOE BRITANIA shpk & VARAKU E shpk & C O L O M B O shpk, në 

procedurën e mësipërme të prokurimit, të parashtruara në ankesën me nr. 1888 prot., datë 

15.06.2026. 

 

II.7. Autoriteti kontraktor Bashkia Kamëz, ka dërguar me shërbim postar, informacion ku i 

drejtohet operatorit ekonomik ankimues me kërkesë me nr. 6598 prot., datë 16.06.2026, për 

plotësim të metash të formularit të ankesës, me anë të shkresës përcjellëse me nr. 6598/1 prot., 

datë 16.06.2026, protokolluar me tonën me nr. 1888/2 prot., datë 19.06.2026. 

 

II.8. Me shkresën me nr. 1888/3 prot., datë 23.06.2026, Komisioni i Prokurimit Publik iu 

drejtua autoritetit kontraktor Bashkisë Kamëz, për të dërguar dokumentacionin e plotë fizik të 

dorëzuar nga ana e BOE BRITANIA shpk & VARAKU E shpk & C O L O M B O shpk, të 

njehsuar me origjinalin dhe të numerizuara. 

II.9. Nëpërmjet shkresës përcjellëse me nr. 6924/1 prot., datë 23.06.2026, protokolluar me 

tonën me nr. 1888/4 prot., datë 26.06.2026, me objekt “Shkresë përcjellëse” dërguar me 

shërbim postar nga autoriteti kontraktor, informacioni mbi trajtimin e ankesës së operatorit 

ekonomik ankimues, ku konstatohet, se e ka refuzuar atë. 

 

II.10. Nëpërmjet shkresës përcjellëse me nr. 7113/1 prot., datë 02.07.2026, protokolluar me 

tonën me nr. 1888/5 prot., datë 03.07.2026, me objekt “Kthim përgjigje” dërguar me shërbim 

postar, informacioni i kërkuar. 

 

II.11. Me shkresën me datë 09.07.2026, të protokolluar me tonën me nr. 1888/6 prot., datë 

09.07.2026, operatorit ekonomik ankimues “LIQENI VII” shpk, ka dërguar argumenta shtesë. 

 

III 

 

Komisioni i Prokurimit Publik 

 

pas shqyrtimit të ankesës, dokumentacionit bashkëngjitur saj, si dhe informacionit të autoritetit 

kontraktor dhe verifikimeve të kryera,   

 

Arsyeton: 

 

III.1. Lidhur me pretendimin e operatorit ekonomik ankimues “LIQENI VII” sh.p.k, mbi 

kundërshtimin e kualifikimit të ofertës së BOE “BRITANIA Sh.p.k”, & “VARAKU-E Sh.p.k” 

& “COLOMBO Sh.p.k”, me arsyen se: “.......mbi mospërmbushjen e kriterit 2.3.1 përvoja e 

suksesshme në realizimin e punëve të ngjashme nga Varaku-E shpk........”, Komisioni i 

Prokurimit Publik vëren se: 

III.1.1. Në shtojcën 7/2 “Kriteret e Veçanta të Kualifikimit”, pika 2.3.1 “Kapaciteti teknik”, , 

pjesë e dokumenteve standarde të tenderit, të procedurës së prokurimit objekt - ankimi, 

autoriteti kontraktor ka hartuar si më poshtë vijon: 

 

Më datë 08.05.2026 “Modifikimi i dokumentave të tenderit për proçedurën e prokurimit me 

objekt: Ndërtim Rrugët Blloku 1 Fushë Kamëz (Nga Rruga Kosova-Bulevardi “Nënë 

Tereza”) 

ISHTE: 

2.3.1 Përvojë e suksesshme në realizimin e të paktën: 
a. Punë të ngjashme për një objekt të vetëm me vlerë jo me te vogel se 50% e vlerës së 

përllogaritur të kontratës që prokurohet konkretisht: 131,594,254 (njëqind e tridhjetë e një 

milion e pesëqind e nëntëdhjetë e katër mijë e dyqind e pesëdhjetë e katër) lekë pa TVSH, të 

realizuar gjatë pesë viteve të fundit nga data e shpalljes se njoftimit te kontrates.  

b. Punë të ngjashme deri ne nje kufi ku vlera monetare totale e punëve të kryera e marrë së 

bashku gjatë pesë viteve të fundit është në një vlerë jo më të vogël sa dyfishi i vlerës limit të 

kontratës që prokurohet konkretisht: 526,377,016 (pesëqind e njëzet e gjashtë milion e treqind 

e shtatëdhjetë e shtatë mijë e gjashtëmbëdhjetë) lekë pa TVSH. 

Plotësimi i njërit prej dy kushteve të sipërpërmendura e bën ofertën të kualifikueshme.  

Pika 1/a plotësohet nga anëtari i cili ka përqindjen më të madhe të pjesëmarrjes në bashkim. 

Anëtarët e tjerë të bashkimit do të paraqesin kontratat e ngjashme në raport me përqindjen e 

pjesëmarrjes së tyre në bashkim. Kurse pika 1/b duhet të plotësohet nga të gjithë anëtarët e 

bashkimit në raport me përqindjen e pjesëmarrjes së tyre në bashkim. 

Në rastin kur Operatorët ekonomik, anëtarë të një bashkimi, kanë të njëjtën përqindje 

pjesmarrjeje në bashkim, vendosin me marrëveshje në Kontratën e Bashkëpunimit se cili prej 

tyre do ta përmbushë këtë kusht. 

 

Vlerësimi i përvojës së suksesshme të Operatorit Ekonomik do të kryhet bazuar në 

deklaratat e dokumentat e mëposhtme: 

- Nëse kontrata është realizuar me institucione shtetërore për te vërtetuar përvojen e 

mëparshme duhet të paraqiten: 

a) Kontratën e Sipërmarrjes; 

b) Situacionin përfundimtar të objektit; 

c) Aktin e Kolaudimit të objektit; 

d) Formular Vlerësimi (ku të përcaktohet qartazi vlera, afati i përfundimit të kontratës si 

dhe natyra e punës së kryer); 

e) Çertifikatën e marrjes në dorëzim të përkohshëm/përfundimtar të punimeve. 

Shënim: Formulari i vlerësimit duhet të përcaktojë saktësisht cilësinë e kryerjes së punëve, 

dhe faktin nëse kontrata është realizuar me sukses. 

 

- Nëse kontrata është realizuar me subjekte private për te vërtetuar përvojen e mëparshme 

duhet të paraqiten: 

a) Kontratën e Sipërmarrjes, 

b) Situacionin përfundimtar të objektit 

c) Faturat Tatimore të deklaruara në organet tatimore 

d) Aktin e Kolaudimit të objektit 

Plotësimi i njërit prej dy kushteve të sipërpërmendura për përvojen e suksesshme e bën 

ofertën të kualifikueshme. 

Për kontratat e realizuara si Bashkim Operatorësh, operatori ekonomik ofertues duhet të 

paraqesë: 

 Kontratën e bashkimit te operatorëve dhe prokurën e posaçme të deklaruar në fazën e 

tenderimit; 

 Për kontratat e realizuara si Nënkontraktor, operatori ekonomik ofertues duhet të paraqesë: 

Kontratë bazë ndërmjet Kontraktorit dhe Autoritetit Kontraktor si dhe Miratimi zyrtar si 

nënkontraktor i deklaruar nga ana e autoritetit kontraktor. 

 

BËHET: 

2.3.1 Përvojë e suksesshme në realizimin e të paktën: 
a. Punë të ngjashme për një objekt të vetëm me vlerë jo me te vogel se 50% e vlerës së 

përllogaritur të kontratës që prokurohet konkretisht: 131,594,254 (njëqind e tridhjetë e një 

milion e pesëqind e nëntëdhjetë e katër mijë e dyqind e pesëdhjetë e katër) lekë pa TVSH, të 

realizuar gjatë pesë viteve të fundit nga data e shpalljes se njoftimit te kontrates.  

b. Punë të ngjashme deri ne nje kufi ku vlera monetare totale e punëve të kryera e marrë së 

bashku gjatë pesë viteve të fundit është në një vlerë jo më të vogël se dyfishi i vlerës limit të 

kontratës që prokurohet konkretisht: 526,377,016 (pesëqind e njëzet e gjashtë milion e treqind 

e shtatëdhjetë e shtatë mijë e gjashtëmbëdhjetë) lekë pa TVSH. 

Plotësimi i njërit prej dy kushteve të sipërpërmendura e bën ofertën të kualifikueshme.  

 

Pika 1/a plotësohet nga anëtari i cili ka përqindjen më të madhe të pjesëmarrjes në bashkim. 

Anëtarët e tjerë të bashkimit do të paraqesin kontratat e ngjashme në raport me përqindjen e 

pjesëmarrjes së tyre në bashkim. Kurse pika 1/b duhet të plotësohet nga të gjithë anëtarët e 

bashkimit në raport me përqindjen e pjesëmarrjes së tyre në bashkim. 

Në rastin kur Operatorët ekonomik, anëtarë të një bashkimi, kanë të njëjtën përqindje 

pjesmarrjeje në bashkim, vendosin me marrëveshje në Kontratën e Bashkëpunimit se cili prej 

tyre do ta përmbushë këtë kusht. 

Vlerësimi i përvojës së suksesshme të Operatorit Ekonomik do të kryhet bazuar në 

deklaratat e dokumentat e mëposhtme: 

- Nëse kontrata është realizuar me institucione shtetërore për te vërtetuar përvojen e 

mëparshme duhet të paraqiten: 

a) Kontratën e Sipërmarrjes; 

b) Situacionin përfundimtar të objektit; 

c) Aktin e Kolaudimit të objektit; 

d) Formular Vlerësimi (ku të përcaktohet qartazi vlera, afati i përfundimit të kontratës si 

dhe natyra e punës së kryer); 

e) Çertifikatën e marrjes në dorëzim të përkohshëm/përfundimtar të punimeve. 

Shënim: Formulari i vlerësimit duhet të përcaktojë saktësisht cilësinë e kryerjes së punëve, 

dhe faktin nëse kontrata është realizuar me sukses. 

 

- Nëse kontrata është realizuar me subjekte private për te vërtetuar përvojen e mëparshme 

duhet të paraqiten: 

a) Kontratën e Sipërmarrjes, 

b) Situacionin përfundimtar të objektit 

c) Faturat Tatimore të deklaruara në organet tatimore 

d) Aktin e Kolaudimit të objektit 

Plotësimi i njërit prej dy kushteve të sipërpërmendura për përvojen e suksesshme e bën 

ofertën të kualifikueshme. 

Për kontratat e realizuara si Bashkim Operatorësh, operatori ekonomik ofertues duhet të 

paraqesë: 

 Kontratën e bashkimit te operatorëve; 

 Për kontratat e realizuara si Nënkontraktor, operatori ekonomik ofertues duhet të paraqesë: 

Kontratë bazë ndërmjet Kontraktorit dhe Autoritetit Kontraktor si dhe Miratimi zyrtar si 

nënkontraktor i deklaruar nga ana e autoritetit kontraktor. 

 

III.1.2. Në përmbushje të kriterit të mësipërm, anëtari i BOE, operatori ekonomik “Varaku E” 

SHPK, ka dorëzuar në Sistemin e Prokurimit Elektronik (SPE), dokumentacionin si më poshtë: 

 

Nr. 

Pershrkimi I 

kontrates 

data e 

mbarimit te 

kontrates 

Natyra e 

ngjashme 

Vlera e 

realizuar me 

TVSH 

Vlera e 

realizuar pa 

TVSH 

% ne 

kontrat

e 

Vlera pa Tvsh 

e Varaku-E 

shpk 

1 

"Rehabilitimi i rrugeve 

ne Lagjen Metallaj, 

Karpen, Bodinok, 

Nj.Ad.Maminas" 

13.12.2024 po xxxxxxxx 
         

xxxxxxxxx  
xxxx% 

xxxxxxxx 

2 

"Rrikonsruksion rruga 

Dervish Hima" 
27.12.2023 po 

xxxxxxxx xxxxxxxx 
xxxx% 

xxxxxxxx 

3 

Rikonstruksion i rruges 

"Azem Hajdari-

Migjeni", fshati 

Xhafzotaj, ne njesine 

Administrative 

Rrashbull, Durres 

07.01.2022 po 

xxxxxxxx xxxxxxxx 

xxxx% 

xxxxxxxx 

4 

Sistemim asfaltim i 

rrugeve te brendshme 

Rranxa" 

18.01.2023 po 

xxxxxxxx xxxxxxxx 
xxxx% 

xxxxxxxx 

5 

“RIKONSTRUKSION 

I UNAZËS SË 

VOGËL QYTET 

FUSHË KRUJË" 

28.03.2023 po 

xxxxxxxx xxxxxxxx 

xxxx% 

xxxxxxxx 

6 

“Ndertim Rruget 

"Dyseldorf+Bujari+Pri

shtina+Rruga pingul 

me 

Europeni+Dea+Rruga 

te Colis+ Hiresia" 

25.03.2025 po 

xxxxxxxx xxxxxxxx 

xxxx% 

xxxxxxxx 

7 

“Rikonstruksion rruga 

Papa Klemendi II""  
10.03.2023 po 

xxxxxxxx xxxxxxxx 
xxxxx% 

xxxxxxxx 

8 

“Rikonstruksion i 

rrugeve ne qytet 

Durres” 

18.09.2023 po 

xxxxxxxx xxxxxxxx 
xxxxx% 

xxxxxxxx 

9 

“SISTEMIM-

ASFALTIM I 

RRUGËS SË 

DELIVE”, 

NJ.A.NIKËL, KRUJË" 

04.11.2022 po 

xxxxxxxx xxxxxxxx 

xxxxx% 

xxxxxxxx 

10 

Sistemim-asfaltim I 

rreges se Lagjes se 

"Bakalleve" Nj.A.Bubq 

06.01.2023 po 

xxxxxxxx xxxxxxxx 

xxxxx% 

xxxxxxxx 

     

 Shumatoria e 

kontratave            xxxxxx  

  

shpallja proc 27.03.2026 
    

  

5 vite 

27.03.2025 
 

       

263,188,508.00  Fondi limit pa tvsh 

  

27.03.2024   VARAKU-E 35%   

  

27.03.2023 
 

  

 

  

  

27.03.2022 
 

kriteri pune te ngjashme 2.3.1 /b 

  

27.03.2021 
 

200% 

 

          

526,377,016.00  

     
35%   

          

184,231,955.60  

-Kontrata me datë 22.05.2026, pë bashkëpunim të përkoshëm të shoqërive tregtare “Britania” 

shpk & “Varaku-E” shpk & “Colombo” shpk, kane shprehur vullnetin e tyre te lire dhe te plote 

ne lidhje me bashkimin e perkohshem te tyre per te marre pjese komforme procedurave 

perkatese ne Tenderin me prokurim elektronik , qe zhvillohet nga Enti Prokurues Bashkia 

Kamëz ne objektin : “Ndërtim Rrugët Blloku 1 Fushë Kamëz (Nga Rruga Kosova-Bulevardi 

“Nënë Tereza”), me fond limit 263,188,508 (dyqind e gjashtëdhjetë e tre milion e njëqind e 

tetëdhjetë e tetë mijë e pesëqind e tetë) lekë pa tvsh. REF-80181-03-26-2026. Në nenin 3 të saj, 

pika 3.2. Pjesëmarrja e paleve e shprehur ne përqindje si per investimin ne arritjen e objektit te 

kësaj kontrate dhe ndarjen e fitimit te jete konkretisht: BRITANIA sh.p.k do te këtë një 

pjesëmarrje 55 % 

VARAKU E do te këtë një pjesëmarrje 35 % 

C O L O M B O do te këtë një pjesëmarrje 10% 

 

III.1.3. Në nenin 77 te ligjit Nr. 162/2020 “Për Prokurimin Publik”, të ndryshuar, parashikohet 

shprehimisht se: 1. Autoritetet ose entet kontraktore përcaktojnë kërkesat për kualifikim për 

operatorët ekonomikë bazuar në: 

a) përshtatshmërinë për të kryer veprimtarinë profesionale; 

b) gjendjen ekonomike dhe financiare; 

c) aftësinë teknike dhe profesionale. 

Kërkesat kufizohen vetëm në ato që janë të përshtatshme për të garantuar që një kandidat ose 

ofertues të ketë kapacitetet juridike, financiare dhe aftësitë teknike e profesionale për të 

zbatuar kontratën që do të jepet. Të gjitha kërkesat duhet të kenë lidhje dhe të jenë 

proporcionale me objektin e kontratës. 

4. Në lidhje me aftësitë teknike dhe profesionale, autoritetet ose entet kontraktore mund të 

vendosin kërkesa që garantojnë se operatorët ekonomikë zotërojnë burimet e nevojshme 

njerëzore e teknike, si dhe përvojën e nevojshme për të zbatuar kontratën sipas një standardi të 

përshtatshëm cilësie. 

Autoritetet ose entet kontraktore, në veçanti, mund të kërkojnë që operatorët ekonomikë të kenë 

një nivel të mjaftueshëm përvoje që vërtetohet nga referenca të përshtatshme nga kontratat e 

zbatuara në të shkuarën. 

Aftësia profesionale e operatorëve ekonomikë për të ofruar shërbimin, punën, mallin vlerësohet 

në lidhje me aftësitë organizative, reputacionin dhe besueshmërinë, përvojën e duhur, si dhe 

personelin e nevojshëm për të zbatuar kontratën, siç është përshkruar nga autoriteti ose enti 

kontraktor në njoftimin e objektit të kontratës. 

 

III.1.4. Në nenin 39 “Kërkesa të veçanta për kontratat për punë publike” pika 5 e VKM-së nr. 

285, datë 19.05.2021 “Për miratimin e rregullave të prokurimit publik”, e ndryshuar, 

parashikohet se: 

“5. Për të provuar përvojën e mëparshme, autoriteti/enti kontraktor kërkon:  

a) punë të ngjashme për një objekt të vetëm në një vlerë jo më të madhe se 50% e vlerës së 

përllogaritur të kontratës që prokurohet dhe që është realizuar gjatë pesё viteve të fundit, nga 

data e shpalljes së njoftimit të kontratës;  

b) punë të ngjashme deri në një kufi, ku vlera monetare totale e punëve të kryera, e marrë së 

bashku gjatë pesё viteve të fundit, është jo më e madhe se dyfishi i vlerës limit të kontratës që 

prokurohet.  

Plotësimi i njërit prej dy kushteve të sipërpërmendura e bën ofertën të kualifikueshme.  

Autoriteti/enti kontraktor, si dëshmi për përvojën e mëparshme, kërkon vërtetime të lëshuara 

nga një ent publik, për përmbushjen me sukses të kontratës, ku të shënohen vlera, afati i 

përfundimit të kontratës dhe natyra e punës së bërë, për të vërtetuar përmbushjen e suksesshme 

të punëve.  

Në rastin e përvojës së mëparshme të realizuar me sektorin privat, autoriteti/enti kontraktor 

kërkon si dëshmi, vërtetime, për përmbushjen me sukses të kontratës, ku të shënohen vlera, 

afati i përfundimit të kontratës dhe natyra e punës së bërë, e shoqëruar me fatura tatimore dhe 

çdo lloj dokumenti tjetër, që parashikohet nga legjislacioni në fuqi, që provon realizimin me 

sukses të punëve.”  

 

Në nenin 88, pika 3 të Vendimit Nr. 285, datë 19.05.2021 të Këshillit të Ministrave “Për 

miratimin e rregullave të prokurimit publik”, i ndryshuar, parashikohet se:  

“Secili prej anëtarëve të këtij bashkimi duhet të përmbushë kërkesat e parashikuara në nenin 

76, të LPP-së, dhe ato të përcaktuara në dokumentet e tenderit. Kërkesat pёr kualifikim: 

ekonomike, financiare, profesionale dhe ato teknike, duhet të përmbushen nga i gjithë 

bashkimi, në përputhje me përqindjen dhe/ose natyrёn e pjesëmarrjes në punë, shërbim apo 

furnizim, të përcaktuara në aktmarrëveshje. 

Kur oferta paraqitet nga një bashkim operatorësh, kushti i përcaktuar në shkronjën “a”, të 

pikës 5, të nenit 39, të këtyre rregullave, plotësohet nga anëtari, i cili ka përqindjen më të 

madhe të pjesëmarrjes në bashkim. Anëtarët e tjerë të bashkimit do të paraqesin kontrata të 

ngjashme, në raport me përqindjen e pjesëmarrjes së tyre në bashkim. Në rastin kur operatorët 

ekonomikë, anëtarë të një bashkimi, kanë të njëjtën përqindje pjesëmarrjeje në bashkim, 

vendosin me marrëveshje në kontratën e bashkëpunimit se cila prej tyre do të përmbushë këtë 

kusht.” 

 

III.1.5. Referuar frymës së legjislacionit për prokurimin publik, vendosja e kritereve të veçanta 

për kualifikim ka si synim kryesor që t’i shërbejë autoritetit kontraktor për njohjen e gjendjes 

dhe kapaciteteve të operatorëve ekonomikë, të cilët, nëpërmjet dokumentacionit të paraqitur 

duhet të vërtetojnë se zotërojnë kualifikimet e nevojshme teknike, profesionale, kapacitetet 

ekonomike, financiare dhe organizative, makineritë, pajisjet e asete të tjera fizike, reputacionin 

dhe besueshmërinë, përvojën e duhur, si dhe personelin e nevojshëm, gjithçka në funksion të 

realizimit me sukses të kontratës. Në varësi të kontratës dhe volumit të saj autoriteti kontraktor 

përcakton kërkesat e veçanta për kualifikim, të cilat janë të detyrueshme për t’u përmbushur 

nga operatorët ekonomikë pjesëmarrës në procedurat e prokurimit. Operatorët Ekonomikë janë 

të detyruar të përgatisin ofertat, në përputhje me kërkesat e përcaktuara në dokumentet e 

tenderit dhe ofertat që nuk përgatiten në përputhje me këto dokumente duhet të refuzohen si të 

papranueshme.  

 

III.1.6. Sqarojmë se, referuar rregullave të prokurimit publik, për kontratat për punë publike, 

për të provuar përvojën e ngjashme, operatorët ekonomikë duhet të plotësojnë njërin prej dy 

kushteve të përcaktuara në nenin 39, pika 5 të VKM-së nr. 285, datë 19.05.2021 “Për 

miratimin e rregullave të prokurimit publik”, e ndryshuar, ku operatori ekonomik duhet të 

provojë se ka kryer punë të ngjashme për një objekt të vetëm në një vlerë jo më të madhe se 

50% e vlerës së përllogaritur të kontratës që prokurohet dhe që është realizuar gjatë pesё viteve 

të fundit, nga data e shpalljes së njoftimit të kontratës; ose të provojë se ka kryer punë të 

ngjashme deri në një kufi, ku vlera monetare totale e punëve të kryera, e marrë së bashku gjatë 

pesё viteve të fundit, është jo më e madhe se dyfishi i vlerës limit të kontratës që prokurohet. 

Gjithashtu, referuar edhe pikës 3, të nenit 88 të VKM nr.285, më datë 19.05.2021 të Këshillit të 

Ministrave “Për miratimin e rregullave të prokurimit publik” i ndryshuar, Kur oferta paraqitet 

nga një bashkim operatorësh, kushti i përcaktuar në shkronjën “a”, të pikës 5, të nenit 39, të 

këtyre rregullave, plotësohet nga anëtari, i cili ka përqindjen më të madhe të pjesëmarrjes në 

bashkim. Anëtarët e tjerë të bashkimit do të paraqesin kontrata të ngjashme, në raport me 

përqindjen e pjesëmarrjes së tyre në bashkim.  

Sa më sipër, referuar kushteve të vendosura nga autoriteti kontraktor për sa i përket 

eksperiencës së ngjashme, si dhe nga shqyrtimi i dokumentacionit të paraqitur nga bashkimi i 

operatorëve ekonomikë “Britania” SHPK & “Varaku-E” SHPK & “Colombo” SHPK, 

konstatojmë, se referuar kontratës së bashkëpunimit më datë 22.05.2026, për procedurën e 

prokurimit objekt - ankimi, ku në nenin 3 “Përfaqësimi i palëve”, përcaktohet, konkretisht, 

citojmë: “.....pika 3.2. Pjesëmarrja e paleve e shprehur ne përqindje si per investimin ne 

arritjen e objektit te kësaj kontrate dhe ndarjen e fitimit te jete konkretisht: BRITANIA sh.p.k do 

te këtë një pjesëmarrje 55 % 

VARAKU E do te këtë një pjesëmarrje 35 % 

C O L O M B O do te këtë një pjesëmarrje 10%”.... 

Nga shqyrtimi i dokumentacionit të sipërcituar, të paraqitur nga anëtari Varaku-E shpk, i 

bashkimit të operatorëve  ekonomikë “Britania” SHPK & “Varaku-E” SHPK & “Colombo” 

SHPK, Komisioni i Prokurimit Publik konstaton se ky bashkim operatorësh ekonomik i krijuar 

me kontratën e bashkëpunimit të datës 22.05.2026, ka paraqitur ofertë në këtë procedurë 

prokurimi, ku përfaqësues i këtij bashkimi rezulton të jetë shoqëria “Britania” SHPK. Për 

përmbushjen e kriterit kualifikues të përcaktuar në pikën 2.3.1 të dokumenteve standarde të 

tenderit, për punime të ngjashme gjatë pesë viteve të fundit nga data e shpalljes së njoftimit të 

kontratës, anëtari Varaku-E shpk i bashkimit të operatorëve ekonomikë fitues ka paraqitur 

dokumentacionin e cituar në pikën III.1.2.  

Nga krahasimi i kontratave të dorëzuara nga ky anëtar i këtij bashkimi operatorësh, 

situacioneve përfundimtare të punimeve në zbatim të kontratave të sipërcituara, faturave 

tatimore të shitjes, me preventivin, dhe relacionit të specifikimeve teknike të objektit të 

prokurimit, të dhëna këto në dokumentet e tenderit objekt-prokurimi, KPP gjykon të ndalet në 

një analizë të thelluar të dëshmive të eksperiencës së ngjashme të dorëzuar nga ana e anëtarit të 

bashkimit të operatorëve ekonomike fitues “Britania” SHPK & “Varaku-E” SHPK & 

“Colombo” SHPK, parë kjo në rrafshin krahasimor me preventivin dhe relacionin e 

specifikimeve teknike të autoritetit kontraktor, për sa i përket 3 komponentëve, si komponenti 

kohë (ku Komisioni për këtë komponentë do të marrë në konsideratë ato kontrata të cilat janë 

brenda afatit kohorë 5 vjeçar nga data e njoftimit të kontratës), komponenti vlerë (lidhet me 

madhësinë e kontratës ose kontratave të kërkuara nga autoriteti kontraktor në kriterin 2.3.1 

pra për një objekt të vetëm në një vlerë jo më të vogël se 131,594,254 (njëqind e tridhjetë e një 

milion e pesëqind e nëntëdhjetë e katër mijë e dyqind e pesëdhjetë e katër) lekë pa TVSH apo 

vlera monetare totale e punëve të kryera, e marrë së bashku gjatë pesё viteve të fundit, është jo 

më e vogël se 526,377,016 (pesëqind e njëzet e gjashtë milion e treqind e shtatëdhjetë e shtatë 

mijë e gjashtëmbëdhjetë) lekë pa TVSH) si dhe komponentit natyrë e ngjashme (i cili lidhet 

me natyrën e ngjashme të kontratave të dorëzuara nga bashkimi i operatorëve ekonomikë me 

objektin e prokurimit nisur jo vetëm nga emërtesa e kontratës por edhe nga zërat e 

preventivave të tyre). 

Gjithashtu, me akt nënligjor, diskrecioni i vendosur nga ligji është rregulluar edhe më tej, ku në 

rastin e kontratave për punë publike ligjvënësi në nenin 39, pika 5 të Vendimit nr.285 datë 

19.05.2021 “Për miratimin e rregullave të prokurimit publik”, të ndryshuar ka parashikuar, se 

ky kriter në rastin e përvojës së ngjashme të mëparshme të realizuar me entet publike, mund të 

përmbushet me dorëzimin e vërtetimeve të lëshuara nga enti publik ku të shënohen vlera, afati i 

përfundimit të kontratës dhe natyra e punës së bërë ose me sektorin privat me paraqitjen e 

vërtetimeve të shoqëruar dhe me fatura tatimore ku të shënohen vlera, afati i përfundimit të 

kontratës dhe natyra e punës së bërë, me një vlerë jo më të madhe se 50 % të vlerës së 

përllogaritur të kontratës që prokurohet dhe që është realizuar gjatë pesё viteve të fundit, nga 

data e shpalljes së njoftimit të kontratës ose punë të ngjashme deri në një kufi, ku vlera 

monetare totale e punëve të kryera, e marrë së bashku gjatë pesё viteve të fundit, është jo më e 

madhe se dyfishi i vlerës limit të kontratës që prokurohet. Gjithashtu, në rregullat e prokurimit 

publik është përcaktuar se plotësimi i njërit prej dy kushteve e bën ofertën të kualifikueshme. 

Duke iu kthyer kriterit, KPP konstaton, se kriteri i hartuar nga ana e autoritetit kontraktor është 

në përputhje me diskrecionin e dhënë nga ligji dhe akti nënligjor, si edhe afati i kërkimit të 

dokumentacionit është brenda periudhës pesë vjeçare sikundër parashikohet edhe në këtë 

Vendim të Këshillit të Ministrave. Në nenin 14, të ligjit nr. 162/2020, datë 23.12.2020 “Për 

prokurimin publik” i ndryshuar, është parashikuar e drejta e operatorëve ekonomikë që të 

paraqesin oferta në procedurat e prokurimit në formën e grupeve të operatorëve ekonomikë, 

ndërkohë që në nenin 88 ë Vendimit të Këshillit të Ministrave Nr. 285 datë 19.05.2021 “Për 

miratimin e rregullave të prokurimit publik”, i ndryshuar, është përcaktuar detyrimi që këto 

grupe operatorësh ekonomikë duhet të krijohen nëpërmjet një kontrate bashkëpunimi, ku të 

përcaktojnë qartë zërat konkret të shërbimit apo punimit apo furnizimit me mall që merr 

përsipër secili prej anëtarëve të këtij grupi dhe përqindjen e bashkëpunimit, si dhe kërkesat për 

kualifikim të natyrës ekonomike, financiare, profesionale dhe ato teknike, duhet të përmbushen 

nga i gjithë bashkimi, në përputhje me përqindjen dhe/ose natyrёn e pjesëmarrjes në punë, 

shërbim apo furnizim, të përcaktuara në aktmarrëveshje. KPP verifikoi dokumentacionin e 

dorëzuar në SPE nga anëtari i BOE, operatori ekonomik “Varaku-E” SHPK për plotësimin e 

kushtit të dytë “Punë të ngjashme deri ne nje kufi ku vlera monetare totale e punëve të kryera e 

marrë së bashku gjatë pesë viteve të fundit është në një vlerë jo më të vogël se dyfishi i vlerës 

limit të kontratës që prokurohet konkretisht: 526,377,016 (pesëqind e njëzet e gjashtë milion e 

treqind e shtatëdhjetë e shtatë mijë e gjashtëmbëdhjetë) lekë pa TVSH”. 

KPP nga shqyrtimi dhe verifikimi i të gjitha elementeve të kontratave të sipërcituara, duke 

nisur që nga objekti i tyre, vërtetimi i realizimit (si dokument i përcaktuar në kriter për 

vërtetueshmërinë e punëve të ngjashme), përshkrimi i punimeve në situacion apo faturë 

tatimore si pjesë përbërëse e kontratave, si dhe afatit të realizimit të tyre, nga të gjitha kontratat 

e dorëzuara në sistemin e prokurimeve elektronike nga anëtari i bashkimit të operatorëve 

ekonomikë “Varaku-E” SHPK për vërtetueshmërinë e përmbushjes së kriterit të përcaktuar në 

pikën 2.3.1/b të dokumenteve standarde të tenderit, mori në shqyrtim kontratat të ngarkuar në 

PDF në sistemin e prokurimit elektronik, si më poshtë:  

1-.Kontratë me objekt “Rehabilitimi i rrugeve ne Lagjen Metallaj, Karpen, Bodinok, 

Nj.Ad.Maminas”, lidhur midis bashkimi i operatorëve ekonomikë “LTE Construction shpk” 

xxxx% & "Varaku-E" SHPK xxx% dhe autoriteti kontraktor  Bashkia Shijak, me vlerë xxxxx 

lekë me TVSH. 

2-.Kontratë me objekt “Rrikonsruksion rruga Dervish Hima”, lidhur midis operatorit ekonomik 

“Varaku-E" SHPK dhe autoriteti kontraktor  Bashkia Durrës, me vlerë xxxx lekë me TVSH. 

3-.Kontratë me objekt “Rikonstruksion i rruges "Azem Hajdari-Migjeni", fshati Xhafzotaj, ne 

njesine Administrative Rrashbull, Durres”, lidhur midis bashkimi i operatorëve ekonomikë 

“Sireta 2F” SHPK xxxx% & Varaku-E" SHPK xxxx% dhe autoriteti kontraktor  Bashkia 

Durrës, me vlerë xxxxxx lekë me TVSH. 

4-.Kontratë me objekt “Sistemim asfaltim i rrugeve te brendshme Rranxa"”, lidhur midis 

operatorit ekonomik “Varaku-E" SHPK dhe autoriteti kontraktor  Bashkia Vau Dejës, me vlerë 

xxxxxx lekë me TVSH. 

5-.Kontratë me objekt “RIKONSTRUKSION I UNAZËS SË VOGËL QYTET FUSHË 

KRUJË”, lidhur midis bashkimi i operatorëve ekonomikë “Kegli Duri” SHPK xxxxx% & 

Varaku-E" SHPK xxxx% dhe autoriteti kontraktor  Bashkia Krujë, me vlerë xxxxx lekë me 

TVSH. 

6-.Kontratë me objekt “Ndertim Rruget "Dyseldorf+Bujari+Prishtina+Rruga pingul me 

Europeni+Dea+Rruga te Colis+ Hiresia”, lidhur midis bashkimi i operatorëve ekonomikë 

“ASI-2A CO” SHPK xxxx% & "Varaku-E" SHPK xxxx% dhe autoriteti kontraktor  Bashkia 

Kamëz, me vlerë xxxxxx lekë me TVSH. 

7-.Kontratë me objekt “Rikonstruksion rruga Papa Klemendi II”, lidhur midis bashkimi i 

operatorëve ekonomikë "Varaku-E“ SHPK xxxx% & “Eril B&B" SHPK xxxx% dhe autoriteti 

kontraktor Bashkia Durrës, me vlerë xxxxx lekë me TVSH. 

8-.Kontratë me objekt “Rikonstruksion i rrugeve ne qytet Durres", lidhur midis operatorit 

ekonomik “Varaku-E" SHPK dhe autoriteti kontraktor  Bashkia Durrës, me vlerë xxxx lekë me 

TVSH. 

9-.Kontratë me objekt “SISTEMIM-ASFALTIM I RRUGËS SË DELIVE”, NJ.A.NIKËL, 

KRUJË”, lidhur midis bashkimi i operatorëve ekonomikë “Kegli Duri” SHPK xxxx% & 

Varaku-E" SHPK xxxxx% dhe autoriteti kontraktor  Bashkia Krujë, me vlerë xxxx lekë me 

TVSH. 

10-.Kontratë me objekt “Sistemim-asfaltim I rreges se Lagjes se "Bakalleve" Nj.A.Bubq”, 

lidhur midis bashkimi i operatorëve ekonomikë “Kegli Duri” SHPK xxx% & Varaku-E" SHPK 

xxxxx% dhe autoriteti kontraktor  Bashkia Krujë, me vlerë xxxxx lekë me TVSH. 

Komisioni i Prokurimit Publik do të marrë në shqyrtim në themel kontratat e sipërcituara, pasi 

këto kontrata i përmbushin të tre komponentët, pra si komponentin vlefshmëri (që janë brenda 

afatit pesëvjeçar), si komponentin ngjashmëri (që kanë objekt apo zëra të ngjashëm në 

situacion dhe fatura si zërat në preventivin e objektit të prokurimit) dhe si komponentin e vlerës 

së realizuar. Komisioni i Prokurimit Publik, pasi veçoi kontratat e sipërcituara, të cilat i 

përmbushin të tre komponentët që karakterizojnë një kontrate të ngjashme, pra elementin kohë, 

elementin vlerë dhe elementin ngjashmëri, vëren se, nga përllogaritja e kontratave, situacionet 

dhe faturat e paraqitura nga anëtari i bashkimit të operatorëve ekonomikë, konkretisht “Varaku-

E” SHPK, rezulton se janë në vlerën xxxxxx lekë PA TVSH, ndërkohë që në kriterin e 

kualifikimit kërkohet 2.3.1/b Punë të ngjashme deri ne nje kufi ku vlera monetare totale e 

punëve të kryera e marrë së bashku gjatë pesë viteve të fundit është në një vlerë jo më të vogël 

se dyfishi i vlerës limit të kontratës që prokurohet konkretisht: 526,377,016 (pesëqind e njëzet e 

gjashtë milion e treqind e shtatëdhjetë e shtatë mijë e gjashtëmbëdhjetë) lekë pa TVSH, dhe 

referuar përqindjes së marrë përsipër në kontratën e bashkëpunimit nga operatori ekonomik 

“Varaku-E” SHPK 35 % ose 35% * 526,377,016 = 184,231,955.6 lekë PA TVSH. Sa më sipër, 

nga përllogaritjet e kryera nga Komisioni për kontratën e ngjashme të marrë në shqyrtim 

rezulton, se anëtari i bashkimit të operatorëve ekonomikë ”Varaku-E” SHPK, sipas përqindjes 

së pjesëmarrjes së këtij të fundit në secilën prej kontratave të paraqitura, vlen të theksohet, se 

vlera e përgjithshme e punimeve të ngjashme të realizuara në dokumentet e paraqitura nga ky 

operator ekonomik është xxxxxx lekë PA TVSH, duke mos e kaluar vlerën prej 184,231,955.6 

lekë pa TVSH që duhet të plotësonte ky operator në varësi të përqindjes së marrë përsipër në 

kontratën e bashkëpunimit, duke mos e përmbushur kriterin në lidhje me eksperiencën e 

ngjashme, në vlerën e kërkuar në kriteret e kualifikimit 2.3.1/b Punë të ngjashme deri ne nje 

kufi ku vlera monetare totale e punëve të kryera e marrë së bashku gjatë pesë viteve të fundit 

është në një vlerë jo më të vogël se dyfishi i vlerës limit të kontratës që prokurohet konkretisht: 

526,377,016 (pesëqind e njëzet e gjashtë milion e treqind e shtatëdhjetë e shtatë mijë e 

gjashtëmbëdhjetë) lekë pa TVSH.. Rrjedhimisht ky kriter nuk do të konsiderohet i përmbushur 

nga anëtari i bashkimit operatori ekonomik ”Varaku-E” SHPK.  

KPP gjykon, se kriteret për kualifikim i shërbejnë autoritetit kontraktor për njohjen e gjendjes 

dhe kapaciteteve të operatorëve ekonomikë, të cilët, nëpërmjet dokumentacionit të paraqitur 

duhet të vërtetojnë se zotërojnë kualifikimet e nevojshme teknike, profesionale, kapacitetet 

organizative, makineritë, pajisjet e asete të tjera fizike, reputacionin dhe besueshmërinë, 

përvojën e duhur, si dhe personelin e nevojshëm, gjithçka në funksion të realizimit me sukses të 

kontratës. Në këtë kuptim, për autoritetin kontraktor është e rëndësishme të provohet që 

operatori ekonomik zotëron eksperiencat e mëparshme të ngjashme me objektin e prokurimi 

por, edhe në përputhje me volumin e përcaktuar në dokumentet e tenderit. Gjithashtu, nga 

përllogaritja e vlerës së punëve të ngjashme të paraqitura nga anëtari i bashkimit të operatorëve 

ekonomikë fitues “Varaku-E” SHPK, duke e përllogaritur sipas përqindjes së pjesëmarrjes së 

këtij të fundit në kontratën e paraqitur, vlen të theksohet, se vlera e përgjithshme e punimeve të 

ngjashme të realizuara në dokumentet e paraqitura nga ky operator ekonomik “Varaku-E” 

SHPK  është xxxxxxx lekë PA TVSH, nuk arrin të kalojë vlerën prej 184,231,955.6  lekë pa 

TVSH, të përcaktuar nga autoriteti kontraktor, në përputhje me përqindjën prej 35% sipas 

marrëveshjës së përkoshmë të bashkimit të operatorëve ekonomikë në datën 22.05.2026. Nga 

verifikimi i zërave dhe volumeve të ngjashme të preventivit të kontratave të paraqitura nga 

ankimuesi si eksperienca të ngjashme të mëparshme, nga përllogaritja e zërave të ngjashëm për 

sa i përket llojit, tipologjisë, emërtimit/përshkrimit, me zërat e preventivit të kontratës objekt 

shqyrtimi, rezulton se operatori ekonomik ankimues ka arritur të dëshmojë se ka kryer kontrata 

të mëparshme të ngjashme me objektin e prokurimit por nuk ka arritur të dëshmojë këtë 

realizim duke arritur në vlerën e përcaktuar nga autoriteti kontraktor në dokumentet e tenderit, 

pasi dokumentacioni i dorëzuar në pikën III.1.2, arrin në vlerën prej xxxxxxxx lekë PA TVSH, 

dhe jo sipas kërkesës së autoritetit kontraktor të përmbushi vlerën prej 184,231,955.6  lekë pa 

TVSH, në bazë të  përqindjes së pjesëmarrjes së këtij të fundit në kontratën e paraqitur.  

 

III.1.8. KPP gjykon, se kriteret për kualifikim i shërbejnë autoritetit kontraktor për njohjen e 

gjendjes dhe kapaciteteve të operatorëve ekonomikë, të cilët, nëpërmjet dokumentacionit të 

paraqitur duhet të vërtetojnë se zotërojnë kualifikimet e nevojshme teknike, profesionale, 

kapacitetet organizative, makineritë, pajisjet e asete të tjera fizike, reputacionin dhe 

besueshmërinë, përvojën e duhur, si dhe personelin e nevojshëm, gjithçka në funksion të 

realizimit me sukses të kontratës. Në këtë kuptim, për autoritetin kontraktor është e 

rëndësishme të provohet që operatori ekonomik zotëron eksperiencat e mëparshme të ngjashme 

me objektin e prokurimi por, edhe në përputhje me volumin e përcaktuar në dokumentet e 

tenderit. Pra, për të plotësuar pikën e mësipërme të kërkesave për kualifikim për eksperiencën e 

ngjashme, operatorët ekonomikë duhet të paraqesin kontrata të ngjashme me objektin që 

prokurohet, pasi për autoritetin kontraktor është e rëndësishme të provohet që operatori 

ekonomik zotëron eksperiencat e mëparshme të ngjashme me objektin e prokurimi por, edhe në 

përputhje me volumin e përcaktuar në dokumentet e tenderit. Sa më sipër, KPP konstaton, se 

me dokumentacionin e paraqitur, anëtari i BOE fituese “Britania” SHPK & “Varaku-E” SHPK 

& “Colombo” SHPK,  konkretisht operatori ekonomik “Varaku-E” SHPK nuk arrin të vërtetojë 

se plotëson kriterin 2.3.1/b të kapacitetit teknik të dokumenteve të tenderit, në bazë të  

përqindjes së pjesëmarrjes së këtij të fundit në kontratën e paraqitur.  

 

Rrjedhimisht pretendimi i operatorit ekonomik ankimues qëndron. 

 

III.2. Lidhur me pretendimin e operatorit ekonomik ankimues “LIQENI VII” sh.p.k, mbi 

kundërshtimin e kualifikimit të ofertës së BOE “BRITANIA Sh.p.k”, & “VARAKU-E Sh.p.k” 

& “COLOMBO Sh.p.k”, me arsyen se: “.......mbi mospërmbushjen e kriterit 2.3.11 Për 

Licencën QKB Me Kodin III.2.B........”, Komisioni i Prokurimit Publik vëren se: 

 

III.2.1. Në shtojcën 7/2 “Kriteret e Veçanta të Kualifikimit”, pika 2.3.11 “Kapaciteti teknik”, , 

pjesë e dokumenteve standarde të tenderit, të procedurës së prokurimit objekt - ankimi, 

autoriteti kontraktor ka hartuar si më poshtë vijon: 

 

Më datë 08.05.2026 “Modifikimi i dokumentave të tenderit për proçedurën e prokurimit me 

objekt: Ndërtim Rrugët Blloku 1 Fushë Kamëz (Nga Rruga Kosova-Bulevardi “Nënë 

Tereza”) 

 

ISHTE: 

2.3.11 Operatori Ekonomik duhet të jetë i licensuar nga QKB me Kodin III.2.B - Grumbullim 

dhe transport i mbetjeve të Ngurta, së bashku me aktin e miratimit dhe kodet 17 05 04, 17 09 

04,17 03 02,  20 03 06, në përputhje me parashikimet e Vendimit të Këshillit të Ministrave nr. 

538, datë 26.05.2009 “Për licencat dhe lejet që trajtohen nga apo nëpërmjet qendrës 

kombëtare të biznesit dhe disa rregullime të tjera nënligjore të përbashkëta” i ndryshuar. 

Në rastet e bashkimit të operatorëve ekonomik, çdo anëtar i grupit duhet të dorëzojë liçensat 

profesionale sipas zërave të preventivit që në bazë të marrëveshjes së bashkëpunimit merr 

përsipër të realizojë. 

 

BËHET: 

2.3.11 Operatori Ekonomik duhet të jetë i licensuar nga QKB me Kodin III.2.B - Grumbullim 

dhe transport i mbetjeve të Ngurta, në përputhje me parashikimet e Vendimit të Këshillit të 

Ministrave nr. 538, datë 26.05.2009 “Për licencat dhe lejet që trajtohen nga apo nëpërmjet 

qendrës kombëtare të biznesit dhe disa rregullime të tjera nënligjore të përbashkëta” i 

ndryshuar. 

Në rastet e bashkimit të operatorëve ekonomik, çdo anëtar i grupit duhet të dorëzojë liçensat 

profesionale sipas zërave të preventivit që në bazë të marrëveshjes së bashkëpunimit merr 

përsipër të realizojë. 

 

III.2.2. Nga verifikimet në sistemin e prokurimeve elektronike rezulton, se bashkimi i 

operatorëve ekonomikë “Britania” SHPK & “Varaku-E” SHPK & “Colombo” SHPK, në 

përmbushje të kriterit sa më sipër, ka dorëzuar:  

-Kontratë Bashkëpunimi e lidhur më datë 22.05.2026, dhe një ankes ku evidentohet zërat e 

punimeve që ka marrë secili anëtar përsipër për ti realizuar. Sipas nenit 1 Objekti i kesaj 

kontrate eshte bashkimi i perkohshem i paleve/ Operatoreve Ekonomike si nje subjekt i vetem 

me qellim dorezimin e ofertes dhe kerkeses per te marre pjese konform procedurave perkatese 

ne Tenderin me prokurim elektronik, qe zhvillohet nga Enti Prokurues: Bashkia Kamëz ne 

objektin objektin : Ndërtim Rrugët Blloku 1 Fushë Kamëz (Nga Rruga Kosova Bulevardi 

“Nënë Tereza”), me fond limit 263,188,508 (dyqind e gjashtëdhjetë e tre milion e njëqind e 

tetëdhjetë e tetë mijë e pesëqind e tetë) lekë pa tvsh. REF-80181-03-26-2026 qe do te 

zhvillohet ne daten 22/05/2026 ora 10.00. Në nenin 3 të kësaj kontrate janë përcaktuar nga 

palët edhe kontributet e tyre, ku citojmë: “.....pika 3.2. Pjesëmarrja e paleve e shprehur ne 

përqindje si per investimin ne arritjen e objektit te kësaj kontrate dhe ndarjen e fitimit te jete 

konkretisht:  

BRITANIA sh.p.k do te këtë një pjesëmarrje 55 % 

VARAKU E do te këtë një pjesëmarrje 35 % 

C O L O M B O do te këtë një pjesëmarrje 10%”.... 



 

 

 

 

 17  

 

 

 

- ndërsa anëtari i BOE, Shoqëria “Colombo” SHPK, ka dorëzuar në SPE, Licencë me kodin 

III.2.B LN-xxxxxxx, me akt miratimi me nr. xxxx prot., datë 02.08.2019 me emërtim 

përshkrues të veprimtarisë “Grumbullim dhe transportim i mbetjeve inerte”; 

 

III.2.3. Neni 21 Autoriteti ose enti kontraktor 1. Autoriteti ose enti kontraktor është përgjegjës 

për prokurimin në përputhje me dispozitat e këtij ligji dhe të akteve nënligjore të nxjerra në 

zbatim të tij, duke garantuar respektimin e parimeve të trajtimit të barabartë, transparencës, 

konkurrencës dhe mosdiskriminimit, të parashikuara në këtë ligj. Në kuptim të kësaj pike, 

autoriteti ose enti kontraktor ka detyrimin të mirëplanifikojë në cilësi dhe në kohë fondet 

publike e nevojat e tij dhe të prokurëojë e të zbatojë kontratën në përputhje me legjislacionin 

në fuqi.  

 

III.2.4. Në nenin 77, të ligjit nr. 162/2020 “Për prokurimin publik”, parashikohet shprehimisht 

se: 1. Autoritetet ose entet kontraktore përcaktojnë kërkesat për kualifikim për operatorët 

ekonomikë bazuar në: a) përshtatshmërinë për të kryer veprimtarinë profesionale; b) gjendjen 

ekonomike dhe financiare; c) aftësinë teknike dhe profesionale. Kërkesat kufizohen vetëm në 

ato që janë të përshtatshme për të garantuar që një kandidat ose ofertues të ketë kapacitetet 

juridike, financiare dhe aftësitë teknike e profesionale për të zbatuar kontratën që do të jepet. 

Të gjitha kërkesat duhet të kenë lidhje dhe të jenë proporcionale me objektin e kontratës. 2. Për 

sa i përket përshtatshmërisë për të kryer një veprimtari profesionale, autoritetet ose entet 

kontraktore mund të kërkojnë që operatorët ekonomikë të regjistrohen në një nga regjistrat 

profesionalë ose tregtarë. Në procedurat e prokurimit për shërbime, ku është e nevojshme që 

operatorët ekonomikë të kenë një autorizim të veçantë ose të jenë anëtarë të një organizate të 

veçantë për të kryer shërbimin në fjalë në shtetin e tyre të origjinës, autoriteti ose enti 

kontraktor mund t'u kërkojë atyre të vërtetojnë se e kanë këtë autorizim ose anëtarësim. 3. Në 

lidhje me situatën ekonomike dhe financiare, autoritetet ose entet kontraktore mund të vendosin 

kërkesa që garantojnë se operatorët ekonomikë kanë kapacitetin e nevojshëm ekonomik dhe 

financiar për të zbatuar kontratën. Për këtë qëllim autoritetet ose entet kontraktore mund të 

kërkojnë në veçanti që operatorët ekonomikë të kenë një xhiro vjetore minimale të caktuar. 

Gjithashtu, autoritetet ose entet kontraktore mund të kërkojnë që operatorët ekonomikë të japin 

informacione në bilancet e tyre vjetore që të tregojnë raportet ndërmjet aktivit dhe pasivit. 

Xhiroja vjetore minimale që kërkohet nga operatorët ekonomikë nuk mund të tejkalojë dyfishin 

e vlerës së parashikuar të kontratës. Kur një kontratë ndahet në lote, ky nen zbatohet për çdo 

lot individual. Megjithatë, autoriteti ose enti kontraktor mund të përcaktojë xhiron vjetore 

minimale që u kërkohet operatorëve, duke iu referuar grupeve të loteve, në rast se ofertuesi i 

suksesshëm merr disa lote që duhet të zbatohen në të njëjtën kohë. Në rastin e kontratave që 

bazohen në një marrëveshje kuadër, kërkesa për xhiron minimale llogaritet mbi bazën e 

përmasave maksimale të kontratave specifike që do të zbatohen në të njëjtën kohë ose, kur 

përmasat nuk dihen, mbi bazën e vlerës së parashikuar të marrëveshjes kuadër. 4. Në lidhje me 

aftësitë teknike dhe profesionale, autoritetet ose entet kontraktore mund të vendosin kërkesa që 

garantojnë se operatorët ekonomikë zotërojnë burimet e nevojshme njerëzore e teknike, si dhe 

përvojën e nevojshme për të zbatuar kontratën sipas një standardi të përshtatshëm cilësie. 

Autoritetet ose entet kontraktore, në veçanti, mund të kërkojnë që operatorët ekonomikë të kenë 

një nivel të mjaftueshëm përvoje që vërtetohet nga referenca të përshtatshme nga kontratat e 

zbatuara në të shkuarën. Aftësia profesionale e operatorëve ekonomikë për të ofruar shërbimin, 

punën, mallin vlerësohet në lidhje me aftësitë organizative, reputacionin dhe besueshmërinë, 

përvojën e duhur, si dhe personelin e nevojshëm për të zbatuar kontratën, siç është përshkruar 

nga autoriteti ose enti kontraktor në njoftimin e objektit të kontratës. 5. Autoritetet ose entet 

kontraktore përcaktojnë në njoftimin e kontratës ose në ftesën për shprehje interesi kriteret e 

përzgjedhjes, si dhe dokumentet konkrete që duhet të paraqesin operatorët ekonomikë për 

përmbushjen e këtyre kritereve.”  

 

III.2.5. Në nenin 39 pika 6 të VKM Nr.285 datë 19.05.2021 “Për miratimin e rregullave të 

prokurimit publik”, i ndryshuar, parashikohet shprehimisht se: 6. Për të provuar 

përshtatshmërinë për të kryer veprimtarinë profesionale, kapacitetet teknike dhe profesionale, 

autoriteti/enti kontraktor kërkon:  

a) licenca profesionale të shoqërisë për realizimin e punimeve, objekt i kontratës, të lëshuara 

nga autoritetet kompetente shtetërore; dhe/ose 

b) që operatorët ekonomikë të regjistrohen në një nga regjistrat profesionalë ose tregtarë, kur 

njё gjё e tillё ёshtё e detyrueshme nga legjislacioni pёrkatёs; dhe/ose 

c) një listë të personelit kryesor, të nevojshëm për të zbatuar objektin e prokurimit dhe/ose 

komponentët e saj. Lista e personelit kryesor duhet të përfshijë CV-të e tyre dhe licencat 

profesionale, kur kanë të tilla sipas legjislacionit pёrkatёs; dhe/ose 

ç) fuqinë minimale punëtore të operatorit ekonomik, të nevojshëm për ekzekutimin e 

objektit të prokurimit; dhe/ose  

d) mjetet e pajisjet teknike, të nevojshëm për ekzekutimin e objektit të prokurimit, që ka në 

dispozicion apo që mund t’i vihen në dispozicion operatorit ekonomik për të përmbushur 

kontratën. 

 

III.2.6. Neni 88 “Bashkimi i operatorëve ekonomikë”, të VKM Nr.285 datë 19.05.2021 “Për 

miratimin e rregullave të prokurimit publik”, parashikohet shprehimisht se: - 1.Oferta mund të 



 

 

 

 

 19  

 

 

paraqitet nga një bashkim operatorësh ekonomikë, sipas përcaktimit tё pikave 2 dhe 3, tё nenit 

14, tё LPP-sё, ku njëri prej të cilëve i përfaqëson të tjerët gjatë procedurës dhe, në rast 

përzgjedhjeje, edhe gjatë zbatimit të kontratës. Në ofertë duhet të përcaktohet pjesa e 

shërbimit, punës ose furnizimit, që do të kryejë secili nga anëtarët e këtij bashkimi nёpёrmjet 

njё kontrate bashkëpunimi tё hartuar ndёrmjet palёve. - 2. Anëtarët e bashkimit të operatorëve 

ekonomikë caktojnë në kontratën e bashkëpunimit ndërmjet tyre përfaqësuesin e tyre për 

dorëzimin e ofertës. Kjo kontratë bashkёpunimi duhet të dërgohet së bashku me kualifikimet 

dhe ofertën ekonomike, e cila duhet të nënshkruhet nga përfaqësuesi. Përfaqësuesi duhet të 

bëjë edhe sigurimin e ofertës, duke specifikuar pjesëmarrjen në bashkimin e operatorëve 

ekonomikë. - 3. Secili prej anëtarëve të këtij bashkimi duhet të përmbushë kërkesat e 

parashikuara në nenin 76, të LPP-së, dhe ato të përcaktuara në dokumentet e tenderit. 

Kërkesat pёr kualifikim: ekonomike, financiare, profesionale dhe ato teknike, duhet të 

përmbushen nga i gjithë bashkimi, në përputhje me përqindjen dhe/ose natyrёn e pjesëmarrjes 

në punë, shërbim apo furnizim, të përcaktuara në aktmarrëveshje.  

 

III.2.7. Në seksionin “Kategoria III.2. “ Shërbime Ekspertizë ose profesionale lidhur me 

ndikimin në mjedis” , nënseksioni “Licencimi i kategorisë III.2.B”, pika 8 dhe 9 të Vendimit 

nr. 538 datë 26.05.2009 të Këshillit të Ministrave “Për licencat dhe lejet që trajtohen nga apo 

nëpërmjet Qendrës Kombëtare të Licencimit (QKL) dhe disa rregullime të tjera nënligjore të 

përbashkëta”, të ndryshuar parashikohet se:“ Licencat për nënkategorinë III.2.B jepet për çdo 

vend ku kryhet veprimtaria. 9. Veprimtaria e nënkategorisë III.2.B specifikohet në veprimtari të 

tilla si grumbullim, transportim, ruajtje, riciklim, përpunim apo asgjësim i mbetjeve të llojeve 

të ndryshme.” 

 

III.2.8. Në Ligjin Nr. 10448, datë 14.07.2011, “Për Lejet e Mjedisit”, në nenin 1 dhe 2 “Qëllimi 

dhe Objekti”, parashikohet shprehimisht: “Ky ligj ka për qëllim parandalimin, pakësimin dhe 

mbajtjen nën kontroll të ndotjes së shkaktuar nga disa kategori veprimtarish, në mënyrë që të 

arrihet një nivel i lartë i mbrojtjes së mjedisit në tërësi, shëndetit të njeriut dhe cilësisë së 

jetës”. 

Ky ligj përcakton: a) rregullat për lejimin e zhvillimit të disa veprimtarive që shkaktojnë ndotje 

të mjedisit në Republikën e Shqipërisë; b) masat e parashikuara për parandalimin e kësaj 

ndotjeje dhe, kur kjo nuk është e mundur, masat për pakësimin e shkarkimeve të tyre të gazta, 

të lëngëta e të ngurta në ajër, ujë e tokë.” 

 

III.2.9. Në aneksin 1 të VKM Nr.538, datë 26.5.2009 “Për Licencat dhe Lejet që trajtohen nga 

apo nëpërmjet qendrës Kombëtare të Licencimit dhe disa rregullime të tjera nënligjore të 

Përbashkëta”, Fusha III “Mjedisi dhe burime mjedisore bazë”, Kategoria III.2 “Shërbime 

ekspertize dhe/ose profesionale lidhur me ndikimin në mjedis.”, parashikohet shprehimisht: 1. 

Veprimtaria e “shërbimeve të ekspertizës dhe/ose profesionale lidhur me ndikimin në mjedis ” 

është kategoria III.2 e shtojcës së ligjit nr.10 081, datë 23.2.2009 “Për licencat, autorizimet 

dhe lejet në Republikën e Shqipërisë”.  

2. Kategoria e kësaj veprimtarie ndahet në dy nënkategori si vijon:  

a) “veprimtaritë e ekspertizës lidhur me ndikimin në mjedis” me kodin III.2.A;  

b) “veprimtaritë e tjera profesionale lidhur me ndikimin në mjedis”, me kodin III.2.B.  

3. Licencat e kategorisë  III.2 jepen pa afat kohor. 8. Licencat për nënkategorinë III.2.B jepet 

për çdo vend ku kryhet veprimtaria. 9. Veprimtaria e nënkategorisë III.2.B specifikohet në 

veprimtari të tilla si grumbullim, transportim, ruajtje, riciklim, përpunim apo asgjësim i 

mbetjeve të llojeve të ndryshme. 10. Kriteret e posaçme të licencimit, si dhe llojet e 

dokumenteve provuese dhe dokumentet e tjera shoqëruese për kategorinë III.2.B, përcaktohen 

në tabelën 2 më poshtë. 11. Licencimi i nënkategorisë III.2.B bëhet sipas procedurës së grupit 

III. a) Institucioni tjetër, që verifikon plotësimin e kritereve të licencimit për nënkategorinë 

III.2.B është struktura e Ministrisë së Mjedisit, Pyjeve dhe Administrimit të Ujërave e caktuar 

me udhëzim të ministrit sipas kompetencës territoriale në vendin ku ushtrohet veprimtaria. 

Vendimi bazohet në dokumentet provuese dhe në inspektimin në vend për vlerësimin e 

përmbushjes së kritereve përkatëse të licencimit. b) Afati i marrjes së vendimit është 30 ditë. 

IV. DATA E FILLIMIT TË LICENCIMIT SIPAS KËTIJ VENDIMI  

12. Licencimi i veprimtarive sipas këtij vendimi fillon më datë 9.6.2009.  

 

III.2.10. KPP gjykon, se vendosja e kritereve të veçanta për kualifikim ka si synim kryesor që 

t’i shërbejë autoritetit kontraktor për njohjen e gjendjes dhe kapaciteteve të operatorëve 

ekonomikë, të cilët, nëpërmjet dokumentacionit të paraqitur duhet të vërtetojnë se zotërojnë 

kualifikimet e nevojshme teknike, profesionale, kapacitetet ekonomike, financiare dhe 

organizative, makineritë, pajisjet e asete të tjera fizike, reputacionin dhe besueshmërinë, 

përvojën e duhur, si dhe personelin e nevojshëm, gjithçka në funksion të realizimit me sukses të 

kontratës. Kriteret kualifikuese të përcaktuara nga autoriteti kontraktor janë të detyrueshme për 

t’u përmbushur nga të gjithë ofertuesit ekonomikë pjesëmarrës në një procedurë prokurimi. 

Autoriteti kontraktor do të konsiderojë një ofertë të vlefshme, vetëm nëse ajo është në përputhje 

me të gjitha kërkesat dhe specifikimet e përcaktuara në njoftimin e kontratës dhe në 

dokumentet e tenderit. 

 

III.2.11. KPP gjykon, se kriteret për kualifikim vendosen që t’i shërbejnë autoritetit kontraktor 

për të krijuar një panoramë të përgjithshme të kapaciteteve dhe mundësisë së operatorit për 

përmbushje me sukses të kontratës. Në varësi të kontratës dhe volumit të saj autoriteti 

kontraktor përcakton kërkesat e veçanta për kualifikim, të cilat janë të detyrueshme për t’u 

përmbushur nga operatorët ekonomikë pjesëmarrës në procedurat e prokurimit. Operatorët 

ekonomikë janë të detyruar të përgatisin ofertat, në përputhje me kërkesat e përcaktuara në 

dokumentet e tenderit dhe ofertat që nuk përgatiten në përputhje me këto dokumente duhet të 

refuzohen si të papranueshme.  

Gjithashtu një ndër parimet kryesore të zhvillimit të procedurës së prokurimit është ai barazisë 

në trajtimin e kërkesave dhe të detyrimeve, që u ngarkohen ofertuesve ose kandidatëve, 

parashikuar nga neni 3 i ligjit nr. Nr. 162/2020 “Për prokurimin publik”, të ndryshuar. Zbatimi i 

parimit të transparencës, barazisë dhe mosdiskriminimit, janë garancitë kyçe ndaj ofertuesve që 

ofron kuadri ligjor në fuqi. Këto parime ndër të tjera nënkuptojnë, se operatorët ekonomikë 

duhej të jenë në një pozicion barazie, si kur përgatisin ofertat e tyre, ashtu dhe kur të vlerësohen 

ato. KPP gjykon, se autoriteti kontraktor në përputhje me nenin 2 dhe 3 të ligjit 162/2021 “Për 

prokurimin publik” ka për detyrë d) të sigurojë një trajtim të barabartë dhe jodiskriminues për 

të gjithë operatorët ekonomikë, pjesëmarrës në procedurat e prokurimit publik; dhe të 

garantojnë trajtim të barabartë dhe jodiskriminues për operatorët ekonomikë, si dhe të veprojë 

me transparencë e në mënyrë proporcionale.  

Referuar kritereve të veçanta të kualifikimit, autoriteti kontraktor ka kërkuar se: Operatori 

Ekonomik duhet të jetë i licensuar nga QKB me Kodin III.2.B - Grumbullim dhe transport i 

mbetjeve të Ngurta, në përputhje me parashikimet e Vendimit të Këshillit të Ministrave nr. 538, 

datë 26.05.2009 “Për licencat dhe lejet që trajtohen nga apo nëpërmjet qendrës kombëtare të 

biznesit dhe disa rregullime të tjera nënligjore të përbashkëta” i ndryshuar. 

Në rastet e bashkimit të operatorëve ekonomik, çdo anëtar i grupit duhet të dorëzojë liçensat 

profesionale sipas zërave të preventivit që në bazë të marrëveshjes së bashkëpunimit merr 

përsipër të realizojë.  

 

Nga shqyrtimi në tërësi i dokumentacionit të dorëzuar nga bashkimi operatorëve ekonomikë 

“Britania” SHPK & “Varaku-E” SHPK & “Colombo” SHPK dhe pretendimit të operatorit 

ekonomik ankmues “Liqeni VII” shpk mbi mos disponimin e licencës me kodin III.2.B në 

përmbushje të kriterit sa më sipër nga anëtari i BOE Colombo shpk, rezulton se ky i fundit ka  

dorëzuar dokumentacionin e kërkuar në përmbushje të kriterit 2.3.11 të dokumenteve të 

tenderit në pikën III.2.2.  

 

Referuar aktmarrëveshjes së lidhur ndërmjet bashkimit të operatorëve ekonomikë “Britania” 

SHPK & “Varaku-E” SHPK & “Colombo” SHPK, konstatohet se në preventivin e punimeve 

janë pasqyruar punime prishje, gërmimi dhe transporti i materialeve të ndërtimit dheu me auto, 

të cilat janë marë përsipër të realizohen vetëm nga anëtari i bashkimit të operatorëve 

ekonomikë konkretisht “Varaku-E” SHPK. Ndërkohë anëtari i bashkimit të operatorëve 

ekonomikë “Colombo” SHPK, ka dorëzuar në SPE sistemin  e prokurimit elektronike: “Licencë 

me kodin III.2.B LN-xxxxx, me akt miratimi me nr. xxxx prot., datë 02.08.2019 me emërtim 

përshkrues të veprimtarisë “Grumbullim dhe transportim i mbetjeve inerte”. 

 

Referuar edhe pikës 3 të nenit 88 të LPP. Secili prej anëtarëve të këtij bashkimi duhet të 

përmbushë kërkesat e parashikuara në nenin 76, të LPP-së, dhe ato të përcaktuara në 

dokumentet e tenderit. Kërkesat pёr kualifikim: ekonomike, financiare, profesionale dhe ato 

teknike, duhet të përmbushen nga i gjithë bashkimi, në përputhje me përqindjen dhe/ose 

natyrёn e pjesëmarrjes në punë, shërbim apo furnizim, të përcaktuara në aktmarrëveshje. Në 

këtë kuptim KPP gjykon, se bashkimi i operatorëve ekonomikë “Britania” SHPK & “Varaku-

E” SHPK & “Colombo” SHPK, është në kushtet e përmbushjes së kërkesave në kriterin e 

veçantë të kualifikimit të përcaktuar në dokumentet e procedurës së prokurimit objekt-ankimi, 

sa i takon Licencës së kategorisë III.2.B të lëshuar nga Qendra Kombëtare e Biznesit, pasi 

konstatohet, se në preventivin e punimeve janë pasqyruar punime prishje, gërmimi dhe 

transporti i materialeve të ndërtimit dheu me auto, të cilat janë marë përsipër të realizohen nga 

anëtari i bashkimit të operatorëve ekonomikë “Varaku-E” SHPK, dhe jo nga anëtari i BOE 

“Colombo” shpk, sic ngrihen pretendime në formular ankese. Për më tepër, edhe shoqëria 

“Colombo” shpk,  i cili nuk ka marrë përsipër transportimin e mbetjeve që do të prodhohen 

gjatë zhvillimit të punimeve, ky i fundit e disponon Licencë të shoqërisë lëshuar nga QKL, 

“Kodi III.2.B” për (Grumbullim dhe transportim i mbetjeve inerte, së bashku me aktin e 

miratimit.)  

 

Rrjedhimisht pretendimi i operatorit ekonomik ankimues nuk qëndron. 

 

III.3. Lidhur me pretendimin e operatorit ekonomik ankimues “LIQENI VII” sh.p.k, mbi 

kundërshtimin e kualifikimit të ofertës së BOE “BRITANIA Sh.p.k”, & “VARAKU-E Sh.p.k” 

& “COLOMBO Sh.p.k”, me arsyen se: “.......Mbi Pavlefshmërinë E Grafikut Të Punimeve Të 

Paraqitur........”, Komisioni i Prokurimit Publik vëren se: 

 

III.3.1. Në shtojcën 7/2 “Kriteret e Veçanta të Kualifikimit”, pika 2.3.13 “Kapaciteti teknik”, , 

pjesë e dokumenteve standarde të tenderit, të procedurës së prokurimit objekt - ankimi, 

autoriteti kontraktor ka hartuar si më poshtë vijon: 

 

2.3.13 Operatori ekonomik duhet të dorëzojë Grafikun e punimeve në përputhje me zërat e 

punës të jetë në përputhje me afatin kohor në dokumentet e tenderit 

 

 
 

 

III.3.2. Nga verifikimet në sistemin e prokurimeve elektronike rezulton, se bashkimi i 

operatorëve ekonomikë “Britania” SHPK & “Varaku-E” SHPK & “Colombo” SHPK, në 

përmbushje të kriterit sa më sipër, ka dorëzuar:  

 

-grafiku i punimeve 

III.3.3. Në kriterin e pikës 2.3.13. të DST, është kërkuar nga autoriteti kontraktor që pperatorët 

ekonomikë ofertues duhet të dorëzojnë “Grafikun e punimeve”, në përputhje me zërat e punës 

të jetë në përputhje me afatin kohor në dokumentet e tenderit. Në përmbushje të këtij kriteri, 

BOE fitues ka dorëzuar dokumentin grafikun e punimeve sipas pikës III.3.2. Nisur nga 

pretendimi i operatori ekonomik ankimues “Liqeni VII” shpk, Komisioni evidenton se, në 

dokuemntin e paraqitur grafik punimesh nga BOE në përmbushje të pikës 2.3.13 të DT, objekti 

i grafikut ka emërtimin “Ndërtim rrugët Blloku Valias Grupi 1, Ltot=9036m”, i cili nuk 

përputhet me emërtimin e objektit të procedurës objekt ankimi “Ndërtim Rrugët Blloku 1 Fushë 

Kamëz (Nga Rruga Kosova-Bulevardi “Nënë Tereza”)”. Por KPP evidenton se, në grafikun e 

punimeve të BOE, evidentohen saktë pëshkrimi i punimve prej 13 zërash të cilët përputhen më 

ato të grafikut të kërkuara nga autoriteti kontraktor si dhe kohëzgjatja e punimeve në javë dhe 

muaj përputhen me ato të kërkuar nga autoriteti kontraktor. Në përfundim të fakteve, KPP 

vlerëson se, nga dokumenti i BOE grafik punimesh merret informacion në përputhje me ato të 

kërkuar në grafikun e autoritetit kontraktor, duke mos cënuar thelbin e ofertës, dhe duke e 

cilësuar këtë si një gabim material. 

 

Rrjedhimisht pretendimi i operatorit ekonomik ankimues nuk qëndron. 

 

 

III.4. Lidhur me pretendimet e operatorit ekonomik ankimues “Liqeni VII” sh.p.k mbi 

kualifikimin e BOE fituese “Britania” SHPK & “Varaku-E” SHPK & “Colombo” SHPK, 

Komisioni i Prokurimit Publik, gjykon se nuk do të merren në shqyrtim për ekonomi të 

procedurës administrative pasi, referuar gjykimit mësipër në pikën III.1., gjendja faktike dhe 

juridike e BOE fituese “Britania” SHPK & “Varaku-E” SHPK & “Colombo” SHPK, do të 

vijojë të ngelet e skualifikuar edhe pas ankimit në KPP, duke mos pasur më interes të ligjshëm 

në lidhje me këtë procedurë prokurimi. 

Për sa më sipër, në mbështetje të neneve 30, dhe 118 të ligjit nr. 162/2020 “Për Prokurimin 

Publik” i ndryshuar, Vendimit të Këshillit të Ministrave nr. 285, datë 19.05.2021 “Për 

miratimin e rregullave të prokurimit publik” i ndryshuar,  Vendimit të Këshillit të Ministrave 

nr. 236, datë 20.04.2023, “Për përcaktimin e rregullave dhe tarifës së pagesës për ankimin në 

një procedurë prokurimi pranë Komisionit të Prokurimit Publik”, Vendimit të Komisionit të 

Prokurimit Publik Nr. 766, datë 13.10.2021 “Për miratimin e rregullave “Për Organizimin dhe 

Funksionimin e Komisionit të Prokurimit Publik”, Komisioni i Prokurimit Publik, njëzëri,  

 

Vendos: 

 

1. Të pranojë pjesërisht ankesën e OE ankimues “Liqeni VII” sh.p.k për procedurën e 

prokurimit “Procedurë e hapur”, me Nr. REF-80181-03-26 -2026, me objekt “Ndërtim 

Rrugët Blloku 1 Fushë Kamëz (Nga Rruga Kosova-Bulevardi “Nënë Tereza”)”, me 

fond limit 263,188,508 (dyqind e gjashtëdhjetë e tre milion e njëqind e tetëdhjetë e tetë 

mijë e pesëqind e tetë) Lekë pa TVSH, zhvilluar në datën 22.05.2026 nga autoriteti 

kontraktor, Bashkia Kamëz. 

2. Autoriteti kontraktor të rivlerësojë ofertën e BOE “Britania” SHPK & “Varaku-E” 

SHPK & “Colombo” SHPK, mbështetur në konstatimet e mësipërme, duke e 

skualifikuar këtë bashkim operatorësh ekonomikë.   

3. Autoriteti kontraktor, brenda 5 ditëve, të vërë në dijeni Komisionin e Prokurimit Publik 

për zbatimin e këtij vendimi duke dokumentuar veprimet e kryera. 

4. Ngarkohet zyra e financës të kryejë veprimet për kthimin e tarifës financiare të paguar 

nga OE ankimues “Liqeni VII” sh.p.k. 

5. Kundër këtij vendimi mund të bëhet ankim në Gjykatën Administrative të Apelit. 

6.  Kopje e këtij vendimi i dërgohet për njoftim Agjencisë së Prokurimit Publik. 

Ky vendim hyn në fuqi menjëherë. 

 

     KOMISIONI I PROKURIMIT PUBLIK 

 

             Nënkryetar              Anëtare         Anëtar                            Anëtar  

Gjergj Mersini  Donika Daci               Edvin Simo                 Nertil Kanina 

  

        Kryetar 

          Ismail Shehu 

Shënim : Ky dokument është gjeneruar dhe vulosur me anë

të një proçedure automatike nga një sistem elektronik (Komisioni i Prokurimit Publik)

